
ܡܗܲܕܝܵܢܵܐ ܕܓܘܼܒܵܝܹܐ ܕܫܸܕܬܵܐ
ܐܵܬܘܿܪܵܝܵܐ |Assyrian 
ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܕ NDIS (ܗܲܝܟܠܵܐ) ܦܲܫܘܼܩܲܝܗܝ ܝܠܹܗ ܕܘܼܒܵܪܹܐ، ܡܗܝܼܪܘܼܝܵܬܹܐ ܘܝܕܵܥܬܵܐ ܣܒܝܼܪܹܐ ܡܼܢ ܟܠܲܝܗܝ ܦܵܠܵܚܹܐ ܡܘܼܘܸܠܹܐ ܬܚܘܿܬ NDIS. ܗܲܝܟܠܵܐ ܟܹܐ ܡܲܩܪܸܒܼ ܛܘܼܦ̮ܣܹܐ ܨܸܦܝܹܐ ܘܦܪܲܩܛܝܼܩܵܝܹܐ ܘܟܹܐ ܫܲܬܐܸܣ ܚܲܕ ܠܸܫܵܢܵܐ ܡܸܫܬܲܪܟܵܢܵܐ ܕ’ ܠܡܘܿܕܝܼ ܟܹܐ ܕܵܡܹܐ ܡܸܢܕܝܼ ܛܵܒ݂ܵܐ‘ ܩܵܐ ܫܲܘܬܦܵܢܹܐ ܕܩܲܒܘܼܠܹܐ ܝܢܵܐ ܚܸܠܡܲܬܹܐ ܘܣܢܵܕܬܵܐ ܕ NDIS. ܐܵܗܵܐ ܡܗܲܕܝܵܢܵܐ ܒܸܣܢܵܕܵܐ ܝܠܹܗ ܩܵܐ ܗܲܝܟܠܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ.
ܡܗܲܕܝܵܢܵܐ ܕܓܘܼܒܵܝܹܐ ܕܫܸܕܬܵܐ ܡܵܨܹܐ ܕܗܲܝܸܪ ܩܵܐ ܦܵܠܵܚܹܐ ܕܦܲܠܬܸܫܝܼ ܦܘܼܪܣܹܐ ܕܦܘܼܠܚܵܢܵܐ ܘܕܫܸܕܬܵܐ ܓܵܘ ܩܲܛܵܥܹܐ ܕܫܲܦܠܘܼܬܵܐ ܘܩܲܛܵܥܹܐ ܕܐ݉ܣܝܼܪܹܐ ܝܢܵܐ ܒܝܼܘܿܗܿ. ܡܵܨܹܐ ܕܗܲܝܸܪ ܐ݉ܢܵܫܹܐ ܓܵܘ ܩܲܛܵܥܵܐ ܕܦܲܪܡܝܼ ܕܵܐܟܼܝܼ ܡܵܨܝܼ ܡܲܦܠܸܚܝܼ ܘܛܲܘܸܪܝܼ ܠܡܗܝܼܪܘܼܝܵܬܹܐ، ܡܸܬܡܲܨܝܵܢܘܼܝܵܬܹܐ ܘܗܸܢܝܵܢܹܐ ܩܵܐ ܚܕܵܐ ܫܸܕܬܵܐ ܓܵܘ ܣܢܵܕܬܵܐ ܕܫܲܦܠܘܼܬܵܐ. 
ܐܝܼܬ ܪܵܒܵܐ ܐܘܼܪܚܵܬܹܐ ܕܡܲܪܘܸܚܝܼܬܘܿܢ ܝܲܢ ܓܲܪܘܸܣܝܼܬܘܿܢ ܠܫܸܕܬܵܘܟܼܘܿܢ ܕܣܢܵܕܬܵܐ. ܦܲܪܡܲܝܬܵܐ ܕܡܘܿܕܝܼ ܝܢܵܐ ܓܘܼܒܵܝܹܐ ܘܡܘܿܕܝܼ ܝܠܹܗ ܦܝܼܫܵܐ ܣܒܝܼܪܵܐ ܡܸܢܵܘܟܼܘܿܢ ܝܼܠܹܗ ܩܠܝܼܕܵܐ ܩܵܐ ܫܩܵܠܬܵܐ ܕܦܘܼܣܩܵܢܹܐ ܐܵܢܲܢܩܵܝܹܐ.
ܡܘܿܕܝܼ ܠܸܣܒܵܪܵܐ 
ܡܗܲܕܝܵܢܵܐ ܦܲܠܬܘܼܫܹܐ ܝܠܹܗ ܐܲܪܒܥܵܐ ܐܘܼܪܚܵܬܹܐ ܦܪܝܼܫܹܐ ܩܵܐ ܦܘܼܪܣܹܐ ܕܦܘܼܠܚܵܢܵܐ: 
ܡܲܫܟܼܚܘܼܢ ܒܘܼܫ ܙܵܘܕܵܐ ܡܫܲܚܠܦܵܢܘܼܬܵܐ ܓܵܘ ܬܲܗܵܪܹܐ ܕܣܢܵܕܬܵܐ ܕܦܘܼܠܚܵܢܵܐ
ܩܲܢܛܪܸܢܘܼܢ ܪܸܥܝܵܢܵܘܟܼܘܿܢ ܥܲܠ ܚܲܕ ܬܲܗܵܪܵܐ ܡܬܲܚܡܵܐ ܕܣܢܵܕܬܵܐ ܩܵܐ ܕܗܵܘܹܝܬܘܿܢ ܕܝܼܠܵܢܵܝܹܐ ܓܵܘܹܗ
ܣܢܘܿܕܘܼܢ ܚܒ݂ܝܼܫܘܼܬܵܐ ܘܡܸܬܡܲܛܝܵܢܘܼܬܵܐ
ܪܚܘܿܫܘܼܢ ܠܚܵܝܘܿܪܘܼܬܵܐ ܝܲܢ ܠܓܲܪܹܐ ܐ݉ܚܹܪ݉ܢܹܐ ܕܣܸܕܪܵܐ ܩܲܕ݉ܡܵܝܵܐ.
ܡܗܲܕܝܵܢܵܐ ܡܙܲܘܘܼܕܹܐ ܝܠܹܗ ܡܲܚܫܲܚܝܵܬܹܐ، ܘܡܸܢܕܝܼܵܢܹܐ ܠܬܲܚܡܘܼܢܹܐ ܒܝܼܲܝܗܝ ܩܵܐ ܕܗܲܝܸܪܝܼ ܠܵܘܟܼܘܿܢ ܕܫܵܩܠܝܼܬܘܿܢ ܦܘܼܣܩܵܢܵܐ ܐܸܢ ܐܵܗܵܐ ܝܼܠܹܗ ܗܿܘ ܓܹܒܵܐ ܕܒܵܥܝܼܬܘܿܢ ܫܵܩܠܝܼܬܘܿܢ ܠܹܗ. ܓܲܪܿܐ ܦܝܼܫܹܐ ܝܢܵܐ ܦܘܼܫܩܹܐ، ܘܡܲܒܘܼܥܹܐ ܘܢܲܨܝܼܗܲܬܹܐ ܩܵܐ ܫܩܵܠܬܵܐ ܕܦܵܣܘܿܥܬܵܐ ܐܵܬܝܵܢܬܵܐ ܦܝܼܫܹܐ ܝܢܵܐ ܡܙܘܼܘܸܕܹܐ. ܡܗܲܕܝܵܢܵܐ ܡܙܲܘܘܼܕܹܐ ܢܲܨܝܼܗܲܬ ܓܵܘܵܢܵܝܬܵܐ ܘܐܲܚܬܘܿܢ ܓܵܪܲܓ ܬܲܚܡܸܢܝܼܬܘܿܢ ܒܐܲܗܘܵܠܵܬܵܘܟܼܘܿܢ ܦܲܪܨܘܿܦܵܝܹܐ ܘܢܘܼܩܙܹܐ ܡܼܢ ܩܵܕ݉ܡ ܫܩܵܠܬܵܐ ܕܦܘܼܣܩܵܢܵܐ ܒܘܼܬ ܦܵܣܘܿܥܬܵܐ ܐܵܬܝܵܢܬܵܐ ܕܫܸܕܬܵܐ ܕܕܝܼܵܘܟܼܘܿܢ.
ܐܲܚܬܘܿܢ ܡܵܨܝܼܬܘܿܢ ܕܵܥܪܝܼܬܘܿܢ ܘܓܲܒܝܼܬܘܿܢ ܓܘܼܒܵܝܹܐ ܐ݉ܚܹܪ݉ܢܹܐ ܒܟܠ ܥܸܕܵܢܵܐ ܕܗܵܘܝܵܐ. ܐܵܦ ܡܵܨܝܼܬܘܿܢ ܡܲܨܠܝܼܬܘܿܢ ܘܕܛܵܒܼܥܝܼܬܘܿܢ ܚܕܵܐ ܐܲܨܲܚܬܵܐ ܡܼܢ ܡܗܲܕܝܵܢܵܐ ܩܵܐ ܕܡܲܦܠܸܚܝܼܬܘܿܢ ܠܵܗܿ ܡܼܢ ܓܹܒܵܐ ܕܡܲܦܠܲܚܬܹܗ ܡܼܢ ܥܲܠ ܐܸܢܬܸܪܢܸܬ.

ܡܗܲܕܝܵܢܵܐ ܦܪܲܩܛܝܼܩܵܐܝܼܬ:
Bill ܝܼܠܹܗ ܚܲܕ ܦܵܠܵܚܵܐ ܕܣܢܵܕܬܵܐ ܒܸܥܒܼܵܕܵܐ ܚܲܕ ܡܸܢܝܵܢܵܐ ܡܫܲܚܠܦܵܐ ܕܓܲܪܹܐ ܓܵܘܵܢܵܝܹܐ ܕܣܢܵܕܬܵܐ. ܗܿܘ ܟܹܐ ܡܲܚܸܒ ܦܵܠܹܚ ܥܲܡ ܐ݉ܢܵܫܹܐ ܕܐܝܼܬܠܗܘܿܢ ܫܲܦܠܘܼܬܵܐ. ܗܿܘ ܒܵܥܹܐ ܥܵܒܼܹܕܠܹܗ ܚܕܵܐ ܫܸܕܬܵܐ ܓܵܘ ܩܲܛܵܥܵܐ ܘܝܵܠܹܦ ܒܘܼܫ ܙܵܘܕܵܐ ܒܘܼܬ ܓܘܼܒܵܝܹܐ ܐܲܝܟܼ ܩܢܵܝܬܵܐ ܕܕܝܼܠܵܢܵܝܘܼܬܵܐ ܓܵܘ ܦܠܵܚܬܵܐ ܥܲܡ ܚܲܕ ܬܲܗܵܪܵܐ ܦܪܝܼܫܵܐ ܕܣܢܵܕܬܵܐ ܝܲܢ ܒܵܥܹܐ ܕܫܲܢܹܐ ܠܓܲܪܵܐ ܕܣܸܕܪܵܐ ܩܲܕܡܵܝܵܐ ܕܡܕܲܒܪܵܢܘܼܬܵܐ. ܗܿܘ ܠܹܐ ܝܠܹܗ ܐܲܟܝܼܕܵܐ ܕܵܐܟܼܝܼ ܚܲܝܠܵܘܵܬܹܗ ܒܸܕ ܕܵܒܼܩܝܼ ܥܲܡ ܓܘܼܒܵܝܹܐ ܘܦܵܣܘܿܥܝܵܬܹܐ ܕܣܢܝܼܩܵܐ ܝܠܹܗ ܕܫܵܩܹܠ ܠܗܘܿܢ ܩܵܐ ܕܐܵܙܹܠ ܠܵܩܵܕ݉ܡܵܐ ܒܫܸܕܬܹܗ.
Bill ܟܹܐ ܡܲܦܠܸܚ ܡܗܲܕܝܵܢܵܐ ܕܓܘܼܒܵܝܹܐ ܕܫܸܕܬܵܐ ܩܵܐ ܕܦܲܪܡܹܐ ܡܘܿܕܝܼ ܡܸܬܡܲܨܝܵܢܘܼܝܵܬܹܐ ܒܸܕ ܦܵܝܫܝܼ ܛܠܝܼܒܹܐ ܘܩܵܐ ܕܩܵܢܹܐ ܚܲܕܟܡܵܐ ܢܲܨܝܼܗܲܬܹܐ ܒܘܼܬ ܡܘܿܕܝܼ ܠܥܒܼܵܕܵܐ ܒܵܬ݉ܪ ܗܵܕܵܐ ܩܵܐ ܬܒܼܵܥܬܵܐ ܠܓܘܼܒܵܝܹܐ ܦܪܝܼܫܹܐ ܕܫܸܕܬܵܐ. ܗܿܘ ܟܹܐ ܫܵܩܹܠ ܦܘܼܣܩܵܢܵܐ ܕܬܵܒܼܹܥ ܠܡܲܚܲܒܬܹܗ ܒܦܠܵܚܬܵܐ ܥܲܡ ܐ݉ܢܵܫܹܐ ܕܐܝܼܬܠܗܘܿܢ ܫܲܦܠܘܼܬܵܐ ܢܲܦ̮ܫܵܢܵܝܬܵܐ، ܘܟܹܐܡܲܦܠܸܚ ܠܡܵܘܕܥܵܢܘܼܬܵܐ ܓܵܘ ܡܗܲܕܝܵܢܵܐ ܩܵܐ ܕܚܲܛܸܛ ܠܦܵܣܘܿܥܝܵܬܹܗ ܐܵܬܝܵܢܹܐ.
Bill ܐܵܦ ܟܹܐ ܡܲܦܠܸܚ ܗܲܝܟܠܵܐ ܕܦܘܼܠܚܵܢܵܐ ܕܡܸܬܡܲܨܝܵܢܘܼܬܵܐ ܕܚܲܝܠܵܐ ܕܦܘܼܠܚܵܢܵܐ ܩܵܐ ܕܗܲܝܸܪ ܠܹܗ ܕܦܲܪܡܹܐ ܠܗܘܿܢ ܡܸܬܡܲܨܝܵܢܘܼܝܵܬܹܐ ܙܵܘܕܵܢܹܐ ܣܒܝܼܪܹܐ ܩܵܐ ܣܢܵܕܬܵܐ ܕܐ݉ܢܵܫܹܐ ܕܐܝܼܬܠܗܘܿܢ ܫܲܦܠܘܼܬܵܐ ܢܲܦ̮ܫܵܢܵܝܬܵܐ.
ܡܛܵܝܬܵܐ ܠܡܗܲܕܝܵܢܵܐ ܘܡܲܦܠܲܚܬܹܗ
ܡܗܲܕܝܵܢܵܐ ܕܓܘܼܒܵܝܹܐ ܕܫܸܕܬܵܐ ܒܘܼܫ ܨܦܵܝܝܼ ܟܹܐ ܦܵܐܹܫ ܡܘܼܦܠܸܚܵܐ ܡܼܢ ܥܲܠ ܐܸܢܬܸܪܢܸܬ، ܐܝܼܢܵܐ، ܐܲܚܬܘܿܢ ܡܵܨܝܼܬܘܿܢ ܡܲܨܠܝܼܬܘܿܢ ܚܕܵܐ ܐܲܨܲܚܬܵܐ ܡܸܢܹܗ ܕܡܲܦܠܸܚܝܼܬܘܿܢ ܠܵܗܿ ܕܠܵܐ ܐܸܢܬܸܪܢܸܬ ܕܟܹܐ ܡܙܲܘܸܕܵܐ ܗܲܪ ܗܿܝ ܡܵܘܕܥܵܢܘܼܬܵܐ.
ܡܛܹܝܡܘܼܢ ܠܡܗܲܕܝܵܢܵܐ: Career Options Guide | NDIS Workforce Capability (ndiscommission.gov.au)
ܩܵܐ ܡܵܘܕܥܵܢܘܼܬܵܐ ܒܘܼܫ ܙܵܘܕܵܐ ܒܘܼܬ ܗܲܝܟܠܵܐ ܝܲܢ ܡܲܦܠܲܚܬܹܗ، ܣܲܚܒܸܪܘܼܢ ܠܫܵܘܦܵܐ ܐܸܠܸܟܬܪܘܿܢܵܝܵܐ: https://workforcecapability.ndiscommission.gov.au.
ܡܲܚܒܸܪܘܼܢ: contactcentre@ndiscommission.gov.au ܝܲܢ 1800 035 554.

